
Salam Sejahtera
Salam Malaysia Madani,
Salam Segulai Sejalai,

Salam MARA Menjunjung Amanabh.

Terima Kasih Saudara/ Saudari

Pengacara Majlis

(SALUTASI SEPERTI DI LAMPIRAN)



PENDAHULUAN

Sirih junjung di atas perada,
Pinang berlapik adat pusaka,
Majlis dibuka dengan penuh wibawa,
Menjunjung ilmu mercu bangsa.

1. Alhamdulillah, setinggi-tinggi
kesyukuran dipanjatkan ke hadrat Allah
S.W.T. kerana dengan limpah kurnia-Nya,
Kita dapat berhimpun pada hari yang
bermakna ini bagi meraikan kejayaan 1,497
orang graduan Kolej] MARA.

2. Hari ini kita bukan sekadar
menyempurnakan satu istiadat akademik,
tetapi menyaksikan detik pembuktian
bahawa ilmu yang dituntut dengan sabatr,
kemahiran yang diasah dengan disiplin,
dan amanah vyang dipikul dengan



tanggungjawab akhirnya membawa anak-
anak MARA ke pentas kejayaan.

3. Tahniah saya ucapkan kepada semua
graduan. Kejayaan hari ini lahir daripada
keberanian untuk bermula, kesungguhan
untuk bertahan, dan keazaman untuk
menamatkan apa yang telah dimulakan.

4. Setulus penghargaan juga saya
rakamkan kepada ibu bapa dan penjaga
yang memberi kepercayaan kepada kami
mendidik anak-anak tuan/puan, serta
kepada para pensyarah dan seluruh warga
kerja MARA. Kejayaan graduan hari ini
terhasil daripada doa ibu bapa yang tidak
pernah putus, bimbingan pensyarah yang
tidak mengenal jemu, pengurusan institusi
yang amanah, dan sokongan MARA.



5. Mudah-mudahan majlis ini menjadi
penawar segala penat lelah, dan senyuman
anak-anak yang dirailkan hari ini menjadi
saksi bahawa setiap pengorbanan anda
tidak sia-sia.

PENDIDIKAN MARA BERTERASKAN
R.L.S.E.

Tuan-tuan puan-puan, para graduan, sidang

hadirin yang sahormati sekalian,

6. Falsafah Pendidikan MARA
berteraskan ILMU, TEKNOLOGI dan NILAI
KEUSAHAWANAN, berpaksikan prinsip
R.IL.S.E. vyang membawa  maksud
Religious, Innovative, Skilled dan
Entrepreneurial bagi melahirkan graduan
yang berilmu, berkemahiran, bersahsiah
dan bersedia mencorak masa hadapan
negara.



Teras Pertama:
Religious (Keagamaan/Moral)

/. Teras ini menekankan pembentukan
akhlak, integriti dan peradaban insan. Di
Kolej] MARA, nilai ini diterapkan melalui
disiplin akademik, budaya berkomuniti,
kepimpinan pelajar dan kokurikulum kerana
IImu yang tinggi hanya bermakna apabila
dipandu nilai yang luhur dan akhlak yang
mulia.

Teras Kedua: Innovative (Inovatif)

8. Teras ini melahirkan graduan yang
kreatif, kritis dan melihat perubahan
sebagai ruang mencipta penyelesaian.
Melalui program International
Baccalaureate, A-Level, Asasi dan Pra-
USM, pelajar dibudayakan dengan daya
fikir tinggi, kemahiran penyelidikan dan
keupayaan berhujah.



Teras Ketiga: Skilled (Berkemahiran)

9. Teras ini memastikan graduan memiliki
kompetensi dan kemahiran yang relevan
dengan keperluan masa hadapan di
samping memperkukuhkan kemahiran
teknikal dan profesional yang diperlukan
oleh pasaran pekerjaan. Para graduan
perlu menyahut keperluan industri dan
teknologi terkini.

Teras Keempat: Entrepreneurial
(Keusahawanan)

10. Teras ini membentuk graduan yang
berani mencipta nilai dan melihat cabaran
sebagai medan pertumbuhan. Diperkukuh
oleh ekosistem keusahawanan MARA yang
menyediakan latihan, bimbingan dan
pembiayaan kepada graduan Institusi
Pendidikan MARA (IPMA), graduan Kolej
MARA bukan menunggu peluang, tetapi



mencipta peluang, memimpin perubahan
dan menyumbang kepada masyarakat,
negara dan dunia.

PENCAPAIAN AKADEMIK KOLEJ MARA
Hadirin yang dihormati,

11. Sehingga 31 Julai 2026, Kolej MARA
merekodkan 901 pelajar semasa, 1,497
graduan bagi tahun 2026, dan 56,654
graduan sejak tahun 1994. Angka ini
menjadi bukti peranan strategik MARA
menyediakan modal insan Bumiputera
berkualiti.

12. Kecemerlangan ini terserlah menerusi
kejayaan Program Asasi Sains Kole] MARA
Kulim bagi Semester 2, Sesi 2025/2026,
apabila kesemua 228 pelajar berjaya
menamatkan pengajian. Daripada jumlah



tersebut, 99.1% pelajar memperolen CGPA
3.75 dan ke atas, termasuk 146 pelajar
yang mencapal CGPA sempurna 4.00.
Kole] MARA Kulim terus menjadi penanda
aras kecemerlangan Program Asasi MARA
dengan mengekalkan purata CGPA 3.98.

13. Di Kolej MARA Banting pula, kesemua
261 calon International Baccalaureate
Peperiksaan Mel 2026 berjaya
memperoleh Diploma International
Baccalaureate dengan pencapaian 100%
lulus. Purata dan mod skor kekal pada 38
mata, skor tertinggi mencecah 45 mata
sempurna, dan 87.1% calon mencapai
sekurang-kurangnya 35 mata, tiada
seorang pun calon memperoleh 29 mata ke
bawah. Ini  membukti keberkesanan
program intervensi yang dilaksanakan.
Tahniah! saya ucapkan.



14. Kekuatan Kolej MARA terletak pada
ekosistem akademik  yang saling
melengkapi. Kole) MARA Banting menerusi
International Baccalaureate, Kolej] MARA
Seremban menerusi A-Level Young Talent
Program, serta Kolej MARA Kuala Nerang
dan Kolej MARA Kulim menerusi program
Matrikulasi, Asasi dan Pra-USM, sekali gus
menjadi jambatan ke universiti terkemuka
dalam dan luar negara.

15. Memperluas laluan ini, mulai tahun
2026, MARA menyediakan penempatan
alternatif kepada pelajar IB dan A-Level di
universiti terpilih di Tarkiye, China dan
Austria dalam bidang strategik seperti
kecerdasan buatan, keselamatan siber,
semikonduktor dan aeroangkasa. Pelajar
akan mengikuti program persediaan



bahasa dan budaya sebelum kemasukan
universiti pada tahun 2027.

16. Kejayaan dan keterbukaan Ilaluan
pengajian ini turut disokong oleh jalinan
kerjasama erat bersama universiti-
universiti rakan strategik yang hadir
memeriahkan Majlis Graduasi Perdana
Kolej] MARA 2026 pada hari ini, iaitu:

e Universiti Sains Malaysia (USM)
e Universiti Kuala Lumpur
e Universiti Teknologi Malaysia (UTM)

e Universiti Malaysia Pahang Al-Sultan
Abdullah (UMPSA)

e Universiti Teknologi PETRONAS
(UTP)

e Universiti Tenaga Nasional (UNITEN)
e Multimedia University (MMU)



1/7. Setinggi-tinggi  penghargaan  dan
ucapan terima kasih dirakamkan kepada
universiti-universiti yang sentiasa terbuka
untuk melaksanakan pindaan kurikulum
agar selaras dengan keperluan semasa, di
samping menganjurkan pelbagai program
pembangunan pelajar.

KEJAYAAN DAN PENCAPAIAN KOLEJ
MARA

Tuan-tuan puan-puan, para graduan dan

sidang hadirin yang dihormati sekalian,

18. Tahun 2026 menyaksikan Kolej MARA
terus mengukir nama di persada nasional
dan antarabangsa. Saya ingin berkongsi
beberapa kejayaan yang amat
membanggakan kita semua.



19. Dalam bidang sukan minda, saudara
Muhammad Nur Daie bin Masli, pelajar
Kole] MARA Kulim, telah mewakili Malaysia
ke Commonwealth Chess Championship
2025. Beliau meraih tempat ke-17 bagi
kategori Standard serta tempat ke-18 bagi
kategori Blitz daripada 373 penyertaan dari
16 buah negara.

20. Di persada antarabangsa juga, tiga
pelajar Kolej MARA Kulim telah
mengharumkan nama negara dalam South
East Asia Computer Science Olympiad
(SEACSO) yang berlangsung di Tagaytay
City, Filipina pada 5 hingga 8 Mac 2026.
Saudara Ahmad Zaim Fahmi bin Pairus
meraih  Pingat Diamond sekali gus
dinobatkan sebagai Top Scorer, saudara
Muhammad Ariel Naim bin Mohamad
Iskandar meraih Pingat Emas, manakala



saudara Adam Iskandar bin Noordin meraih
Pingat Perak. Syabas saya ucapkan buat
anak-anak semua.

21. Dari sudut kepimpinan dan sahsiah,
saudara Muhammad Aaqif bin Dino Faezal,
pelajar Kolej MARA Banting, telah
dianugerahkan Anugerah Remaja Perdana
Rakan Muda (ARPRM) Tahap Emas yang
disampaikan sendiri oleh Menteri Belia dan
Sukan, YB Puan Hannah Yeoh, pada 8
November 2025 di Majlis Sukan Negara,
Bukit Jalil. Anugerah yang diadaptasi
daripada The Duke of Edinburgh's
International Award ini  membuktikan
pelajar Kita berdaya kepimpinan,
berkarakter utuh dan bersemangat
kesukarelawanan.



22. Turut membanggakan, saudara Aikal
Danish bin Juman, pelajar Kolej MARA
Banting, telah terpilih menganggotai Youth
Advisory Council (YAC) 2025-2026
anjuran International Baccalaureate
Organization yang berlangsung di The
Hague, Belanda pada 22 hingga 25
Oktober 2025. Beliau merupakan salah
seorang daripada 12 pemimpin pelajar
yang terpilih dalam kalangan 1,400
pemohon dari 92 buah negara bagi
mewakili suara kepimpinan pelajar
International Baccalaureate rantau Asia
Pasifik, sekali gus menjadi suara kepada
1.95 juta pelajar International
Baccalaureate di seluruh dunia.

23. Dalam bidang akademik pula, Program
International Baccalaureate MARA berjaya
melahirkan pelajar bertaraf global dengan



pencapaian sangat cemerlang, iaitu antara
44 hingga 45 mata daripada 45 mata.
Kesemua pelajar berjaya melanjutkan
pengajian ke universiti berprestij dunia di
Australia dan United Kingdom dalam
bidang-bidang strategik seperti
Biomedicine, Biochemistry, Data Science,
Commerce dan Geology. Majoriti pelajar
berasal daripada aliran International
Baccalaureate Sains, sekali gus
membuktikan  keberkesanan  program
dalam menyediakan modal insan berkualiti
tinggi yang mampu menyumbang kepada
pembangunan negara dalam bidang
STEM, kesihatan, teknologi dan ekonomi
global.

24. Kejayaan ini bukan sekadar angka dan
pingat, tetapi bukti nyata pelaburan MARA
dalam pendidikan anak bangsa terus
membuahkan hasil gemilang. Syabas dan



tahniah saya ucapkan kepada semua
pelajar yang terlibat.

AMANAH SEORANG GRADUAN MARA

Anak-anak graduan yang saya sayangi,

25. Hari ini saya ingin bercakap santai
sahaja, seperti kita duduk sekampung,
minum petang bersama. Saya lihat wajah
anak-anak di sini, ada yang masih letih, ada
yang lega, ada yang mengalirkan air mata
memandang ibu ayah. Saya tahu,
perjalanan ke hari ini bukan jalan berbunga.

26. Saya tahu kamu pernah rasa penat,
pernah rasa nak putus asa, pernah rasa
rakan lain lebih hebat, pernah menangis
sendirian di malam hari, tetapi esoknya
kamu bangkit dan teruskan perjuangan.
ltulah yang menjadikan kamu hebat. Bukan
kerana pointer tinggi, bukan kerana latar
belakang, tetapi kerana kamu masih



mencuba dan tidak lari  daripada
kegagalan.

27. Di belakang kamu, ada ibu dan ayah
yang tidak pernah bercerita tentang
pengorbanan mereka. Mereka tidak pernah
minta kamu jadi sempurna, mereka cuma
mahu anak-anak bahagia, menjadi insan
berguna, dan tidak lupa asal usul.

28. Kepada ibu bapa sekalian, hari ini anak
tuan-puan bergraduat, tetapi tuan-puan
juga lulus ujian yang jauh lebih besar: ujian
menunggu, berdoa dan percaya. Terima
kasih kerana tidak pernah berhenti percaya
kepada MARA.

29. Di mana jua anda berada selepas ini,
bawalah nhama MARA dengan baik, nama
keluarga dengan hormat, ilmu dengan
amanah, dan keberanian untuk berbakiti.



Insya-Allah, kejayaan sentiasa menjadi
milik anda.

PENUTUPAN

Tuan-tuan puan-puan, para graduan, dan

sidang hadirin yang dihormati sekalian,

30. Sekali lagi saya ingin untuk
mengucapkan tahniah dan syabas kepada
seluruh warga pendidik dan pengurusan
Kolej MARA dan kepada para graduan

yang diraikan pada hari ini.

31. Sebelum saya mengakhiri ucapan,
Izinkan saya menitipkan serangkap pantun
penutup:

Sirih junjung adat dipelihara,
Pusaka bangsa warisan zaman;



lImu dan kemahiran anugerah berharga,
Menjadi amanah masa hadapan.

32. Dengan lafaz kalimah suci
Bismillahirrahmanirrahim, saya dengan
sukacitanya merasmikan Sidang 1, Majlis
Graduasi Perdana Kolej MARA 2026.

Sekian, Wabillahi Taufik Walhidayah
Wassalamualaikum Warahmatullahi
Wabarakatuh.



